
ЦИФРЛЫҚ БІЛІМ БЕРУ РЕСУРСТАРЫН ОҚЫТУ КЕЗІНДЕ 
ҚОЛДАНУ МҮМКІНДІКТЕРІ

Аннотация.  Мақалада  цифрлық  білім  беру ресурстарын білім беруде 
қолдану тәсілдері сипатталған. Ақпараттық технологиялардың дамуына 
байланысты, адамзат өмірінің барлық салалары цифрландырумен 
өзара байланысты болды. Бүгінде ғылыми мақалаларда, бұқаралық 
ақпарат құралдарында «цифрлық технологиялар» деген сөз тіркесі жиі 
кездеседі. «Цифрлық» термині – латынның Digitus сөзінен шыққан, ол 
«саусақ» дегенді білдіреді. «Саусақ» санау құралдарының ең алғашқы 
түрлерінің бірі болып табылады және осыдан сандық жүйелерді 
көрсету үшін дискретті мәндер аймағы пайда болады. Ақпаратты 
сақтау, алмасу немесе сандық түрде жіберу кезінде ол ең қарапайым 
машиналық деңгейдегі «нөл және бір» сияқты сандарға айналады. 
Сандық технологияларды білім беруде қолдану идеясы ақпараттық 
технологиялардың дамуы басталғаннан кейін бірден пайда болды. 
Бұл кезеңде цифрлық технологияларды қолдануды теориялық және 
практикалық міндеттермен қатар оқу-әдістемелік құжаттамамен 
байланыстырудың маңызы зор. 

Мақалада цифрлық білім беру ресурстарының оқу процесіне енгізу 
кезіндегі мүмкіндіктері, сонымен қатар туындауы мүмкін мәселелерге 
шешім кеңестері сипатталған.

Түйін сөздер: цифрлық технологиялар, ақпараттық технологиялар, 
білім беру, digitus, дискретті мәндер

ВОЗМОЖНОСТИ ИСПОЛЬЗОВАНИЯ ЦИФРОВЫХ 
ОБРАЗОВАТЕЛЬНЫХ РЕСУРСОВ В ОБУЧЕНИИ

Аннотация. В статье приведены пути использования цифровых 
обра зовательных ресурсов в преподавании. С развитием информа-
ционных технологий, абсолютно все сферы жизни человека стали 
взаимосвязаны с цифровизацией. На сегодняшний день в научный 
статьях, в средствах массовой информации довольно часто встречается 
словосочетание “цифровые технологии”. Термин “цифровой” проис-
ходит от латинского слова Digitus, что означает «палец». «Палец» 
относится к одному из старейших инструментов для счета и на основе 
этого появляется дискретная область значения для отображения 
цифровых систем. Когда информация сохраняется, передается или 
пересылается в цифровом формате, она преобразуется в числа на 
самом базовом машинном уровне как «нули и единицы». Идея 
использования цифровых технологий в образовании появилась сразу 
же после начала развития информационных технологий. На данном 
этапе является важным связать использование цифровых технологий 
с учебно - методической документацией, а также с теоретическими и 
практическими заданиями. 

В статье описаны основные возможности внедрения цифровых 
образовательных ресурсов в образовательный процесс, а также даны 
советы по решению проблем, которые могут возникнуть при их 
использовании.

Ключевые слова: цифровые технологии, информационные техно-
логии, обучение, digitus, дискретные значения

POSSIBILITY OF USING DIGITAL EDUCATIONAL 
RESOURCES IN THE TEACHING

Abstract. The article describes the ways of using digital educational 
resources in teaching. From the start of development of information 
technology, absolutely all spheres of human life have become interconnected 
with digitalization. Today, in scientific articles, in the mass media, the 
phrase «digital technologies» is quite often encountered. The term «digital» 
- comes from the Latin word Digitus, which means «finger». The “finger” 
refers to one of the oldest counting instruments and from this a discrete value 
area appears for displaying digital systems. When information is stored, 
transmitted, or sent digitally, it is converted to numbers – at the most basic 
machine level, as «zeros and ones.» The idea of   using digital technologies 
in education appeared immediately after the development of information 
technologies began. At this stage, it is important to link the use of digital 
technologies with educational and methodological documentation, as well 
as with theoretical and practical tasks.

The article describes the main possibilities of digital educational resources 
into the educational process, and also gives tips on solving problems that 
may arise when using them.

Key words: digital technologies, information technologies, education, 
digitus, discrete value.

Кіріспе. “Цифрлық технологиялар” термині бүгінгі таңда кеңінен 
қолданысқа ене отырып, танымалдығы артуда. Осыған бірден бір себеп 
оның “ақпарат” және “желілік” терминдерінің орнына қолданылуы 
(Красильникова, 2016). Кейбір зерттеушілердің пайымдауынша, техно-
логиялық жаңалықтарды ендіру жыл сайын оңай және тез деңгейде 
іске асырыла түспек. Мысалға ХХ ғасырдағы электр энергиясының 
табылған уақытынан бастап, таралу уақытына келсек, бұл процесске 30 
жылдан астам уақыт кеткен екен. Алайда планшетті компьютерлердің 
пайда болған уақытынан біздің күнделікті өмірімізге енуі үшін 3-5 
жылдай уақыт кетті. Gartner - әлемдегі жетекші ғылыми-зерттеу 

компаниясының жүргізген сауалнамасы бойынша “Өзіңізбен бірге ең 
қажетті үш заттың (олар: үйіңіздің кілті, ақша, ұялы телефон) қайсысын 
алатын едіңіз?” деген сұраққа осы сауалнамаға қатысқандардың 
жартысынан көбі электрондық гаджетті таңдаған екен. Алайда, осы 
сауалнаманы бұрын жүргізсе, сауалнама қатысушыларынан алғашқы 
екі жауапты таңдау ықтималдығы жоғары болар еді деген тұжырымға 
келген (Чеботарев, 2015). Қазіргі уақыттың өзінде интернет банкингтің 
дамуы, күнделікті тұрмысқа қажетті азық-түлік пен киім-кешекті 
цифрлы технологиялар көмегімен алу мүмкіндігі адамдарды небәрі 
бір ғана гаджетке тәуелді етеді. Технологиялардың дамуы аталған 
мүмкіндіктермен ғана шектелмей, алыс материктердегі адамдарды 
еркін қарым-қатынас құруға алып келді. Адам өміріндегі көптеген 
процесстердің жеңілдей түсуіне, уақытты үнемдеуге, сонымен қатар, 
көптеген жаңа мүмкіндіктерге жол ашты. 

Бүгінгі таңдағы әлемдік деңгейде болып жатқан пандемия осы 
ресурстардың кеңінен қолданылуына бір мезгілде әлемнің түкпір 
түкпірінде отырған адамдарды видео, аудио конференциялар арқылы 
ақпарат алмасуға, білім алуға итермеледі. Алайда, осы типтегі 
байланыс нақты уақыт ішінде ақпарат алмасудағы  жылдамдық пен 
жиіліктің әлеуметтік құндылықтарына жаңа қиындықтар тудырды. 
Технологияның дамуына байланысты заңдар, саясат, жеке дағдылар мен 
көзқарастар олардың қалаған аспектілерін алға жылжыту және олардың 
жағымсыз жақтарын азайту үшін дамытылуы немесе қайта жасалуы 
қажет. Осы тұрғыдан білім беру саласында туындаған қиындықтарды 
шешу үшін ақпараттық технология құралдарын қолдану алға қойылып 
отырған басты мәселелердің бірі болып табылады.   

ҚР үкіметінің 2017 жылғы 12 желтоқсандағы бекітілген “Цифрлық 
Қазақстан” бағдарламасында еңбек нарығында қамтылған мамандық-
тар құрамына қойылатын өндірістік талаптардың қолданыстағы 
жүйесінен айтарлықтай озу мәселесі жайында айтылған. Мұндай жағдай 
еңбек нарығы мен білім беру жүйесі арасында жедел байланыстың 
болмауы, бір мезгілде талап етілмеген кадрларды даярлауға және 
«өлмелі» мамандықтар бойынша кадрлардың босауына әкелуі мүмкін. 
Білім берудің барлық деңгейінің мазмұнын барлық мамандардың 
цифрлық дағдыларын дамыту арқылы толығымен қайта қарау қажет. 
Бағдарлама негізінде орта, техникалық және кәсіптік, жоғары білім 
беруде цифрлық сауаттылықты арттыру мақсаты қойылған. Бұл мақсат 
бойынша білім беру пәннің мазмұны мен формулаларын жаттап алуға 
емес, ең алдымен ақпаратты талдау дағдылары мен креативті ойлаудың 
дамуына екпін қойып, цифрлық экономиканың қажеттіліктеріне жауап 

беретін болады («Цифрлық Қазақстан» мемлекеттік бағдарламасы, 
2017). Заңнамада қарастырылған цифрландыру тек білім беру саласын 
ғана емес, сонымен қатар, адам өмірінің барлық саласын қамтиды. 
Бұл дегеніміз, мектеп оқушысы болсын, студент немесе ересек адам 
болсын, барлығы біріңғай цифрлық сауатты болуын талап етеді.

Зерттеу материалдары мен әдістері. Ғылыми әдебиеттерде “цифр-
лық білім беру ресурстары” термині жан-жақты  қарастырылады, тәсіл-
дердің алуан түрлілігі, терминологияның түсініксіздігімен және әр-
түрлі пікірлерімен сипатталады. Соның ішінде В.А. Красильникованың 
пайымдауынша, “электрондық ресурс” білім беру және педагогикалық 
программалық құралдар арқылы немесе ақпарат тық коммуникациялық 
технологиялар және компьютерлік оқыту құралдары арқылы анық-
талады. “Білім беру ресурсы - білім беру функциясын жүзеге асыратын 
және студенттер мен оқытушылар пайдаланатын білім беру ортасының 
компоненті” - дейді В.А. Красильникова өз жұмысында (Красильникова, 
2006).

Цифрлық білім беру ресурстарының (ЦББР) құрылымы цифрлық, 
электрондық, компьютерлік формадағы сандық медиа құрылғыларында 
орналасқан білім беру деректерін қамтиды. ЦББР-дың басты мақсаты 
білім беру саласында білім сапасын арттыра отырып, белгілі бір 
нәтижеге қол жеткізу. ЦББР құрамына білім беру процесінің көрнекілігі 
мен сапасын арттыруға қажетті аудио, видео, фото материалдар, 
статикалық және динамикалық модельдер, диалогтық модельдеу 
мен виртуалды шындық объектілері, тексттік файлдар және басқа да 
құралдарды жатқызуға болады (1 сурет). 

Cурет 1. Цифрлық білім беру ресурстары құрамы

Білім беру үдерісінде қолданылатын ЦББР-ды үш топқа бөлуге бо-
ла ды:

1. “Цифрлық мазмұн модулінің” мақсаты оқу бағдарламасындағы 
бір тақырыптың белгілі бір бөлігін зерттеуге бағытталған;

2. “Инновациялық оқу-әдістемелік кешендер” бұл оқу бағдарла-
масының барлық тақырыптары бойынша материалдарды қамтитын 
электронды компоненттен алынған кешендер;

3. “Күрделі құрылымның ақпарат көздері” бұл тақырыптың белгілі 
бір бөлігіне қатысты әр түрлі мақсаттағы ақпараттық объектілерді қосу 
(Поначугин, Лапыгин, 2019).

ЦББР-ды оқыту кезінде қолданудың негізгі мақсаты белгілі бір 
пәннің оқыту тәсілін толықтай өзгерту емес, тек сол дәстүрлі тәсілдерге 
көмекші құрал ретінде қарастылуы қажет. Цифрлық ресурстарды 
қолдану жиілігі мен формасы оқытылатын пәнге байланысты жеке 
анықталуы керек. Әдетте ЦББР келесі түрде жіктеледі (2 сурет):

Cурет 2. Цифрлық білім беру ресурстарының жалпы жіктелуі

ЦББР-ді мақсаты бойынша келесідей жіктеуге болады (3 сурет):

Cурет 3. Цифрлық білім беру ресурстарының мақсаты бойынша жіктелуі

Талқылау. Оқу процесінде цифрлық білім беру ресурстарын ендіру 
кезіндегі басты міндетінің бірі әрбір студенттің жеке дағдылары мен 
білім деңгейі, ақпаратты қабылдау жылдамдығына байланысты сту-
денттің өзіндік жұмысын жасауға қажетті материалға кез келген 
уақытта қол жеткізе алуы болып табылады (2015). Ақпарат көзі ретінде 
беріл ген ресурстар білім беру үдерісінде әрбір студентке жеке тәсілді 
қарас тыруға жол аша отырып, оқытушының жұмысын әлде қайда 
жеңіл детеді. Студенттерге цифрлық ресурстардың оң әсерін қарас-
тырсақ:

Цифрлық технология есебінен оқыту оқушыларды білімдірек етеді. 
Оқыту құралдары мен технологиялары студенттерге өзін-өзі оқудың 
тиімді дағдыларын қалыптастыруға мүмкіндік береді. Олар онлайн-
ресурстарды зерттеу, табу және пайдалану үшін не қажет екенін 
анықтай алады, өзекті мәселе бойынша ақпаратты қолдана алады, тіпті 
алған кері байланысын да бағалай алады. Бұл олардың тиімділігі мен 
өнімділігін арттырады. Цифрлық оқыту құралдары мен технология лары 
студенттерді қызықтырып қана қоймай, сонымен қатар аналитикалық 
ойлауды дамытуға негіз болатын - сыни тұрғыдан ойлау қабілеттерін 
дамытады. Ашық сұрақтармен жұмыс істеу барысында  оқулықты 
уақыт ша жаттаудан гөрі, фантазия және логикаға арқа сүйеу арқылы 
зерт теу балаларға шешім қабылдау арқылы жауап табуға үйретеді.

Цифрлық оқыту студенттердің ынтасы мен жауапкершілігін артты-
рады. Цифрлық оқыту құралдары мен технологияларын пайдаланатын 
студенттер өздерінің білім қорын кеңейтуге қызығушылықтары артады. 
Олар өздерін белсенді оқитынын түсінбеуі мүмкін, себебі бірлесіп оқу, 
командалық жұмыс, проблемаларды шешу, кері оқыту, тұжырымдамалар 
жасау, карталар көмегімен, ойын элементтерін қолдану, қойылымдар 
ұйымдастыру, рөлдік ойын және әңгімелеу сияқты қызықты әдістер 
арқылы білім алу жүзеге асырылады. Цифрлық оқыту үлкен ақпарат 
көлемі ұсынылған оқулықтарға немесе бір жақты дәрістерге қарағанда 
әлдеқайда интерактивті және есте қалатын болғандықтан, дәстүрлі 
оқыту әдістеріне қарағанда жақсы астар яғни, жақсы көңіл-күй және 
пәнге деген перспективалы көзқарасты қамтамасыз етеді. Бұл олар-
дың оқу барысында алған ақпарттың есте сақтау деңгейі мен тестілеу 
нәтижелерінен көрінеді. Сонымен қатар, студенттер өздерінің үлгерім-
дерін бақылай алатын болса, бұл мотивация мен білімгердің өз алдына 
есеп беруді жақсарта алады.

Цифрлық оқыту құралдары мен технологиялары жылдам ақпарат 
алмасу аясын кеңейтеді. Цифрлық технология құралдары арқылы 
оқыту студенттерге көбірек ақпарат алуға мүмкіндік беріп қана 



63

ISSN 1991-3494                                                             3. 2022

қой май, сонымен қатар бұл ақпараттың жеке қажеттіліктеріне сай 
реттеліп, бейімделуін қамтамасыз етеді. Әр оқушыға олардың оңтайлы 
қарқынымен және жолымен білім алуға көмектесу қабілеті - цифрлық 
оқытудың маңызды артықшылығы.

Оқушылардың цифрлы оқыту құралдары мен технологияларын 
меңгеруі есебінен жұмыспен қамту мүмкіндіктерінің артуы. Проб-
лемалық оқыту арқылы цифрлық білім берудің жауаптарын алу мақ-
сатында сындарлы, бірлескен және студенттердің назарын нақты оқу 
тәсілдеріне назар аударта отырып оқыту әдістеріне баса назар аударады. 

Студенттер тарапынан алатын оң әсерімен қоса, оқытушының 
дәстүрлі сабақ форматындағы кейбір іс-әрекеттері ЦББР арқылы авто-
мат тандырылады (кесте 1). 

Кесте 1. – Цифрлық білім беру ресурстары жиынтығының 
міндеттері (Ахматова, 2018)

Оқытушыға сабаққа дайындалуға 
көмек ретінде

Студентке үй тапсырмасын дайындауда 
көмек ретінде

жекелеген цифрлық объектілер 
көме гімен сабақты жоспарлау және 
моделін құру;

материалды ұсынудың жаңа формасы 
есебінен оқушылардың пәнге деген 
қызығушылығының артуы;

тақырып туралы білімді тереңдету 
мақсатында қосымша және анықта-
малық ақпараттың көп мөлшері;

кез-келген ыңғайлы уақытта студенттердің 
өзінің жетістіктерін бақылай алуы;

ЦББР жиынтығынан ақпаратты тиімді 
іздеу;

энциклопедиялық сипаттағы қосымша 
ақпаратты жылдам алу мүмкіндігі;

бақылау және өзіндік жұмыстарды 
дайындау (мүмкін нұсқалар 
бойынша);

баяндамалар, рефераттар, презентациялар 
және т.с.с дайындауға арналған 
объектілердің үлкен мәліметтер базасы;

шығармашылық тапсырмаларды 
дайындау;

оқушының пәнді өзіне ыңғайлы қарқынмен 
және қабылдаудың жеке ерекшеліктеріне 
байланысты материалды игеруді 
ұйымдастыруда көмектесу;

интернет немесе портативті жад 
арқылы басқа мұғалімдермен қызмет 
нәтижелерімен алмасу.

виртуалды ортада студенттердің 
шығармашылық әлеуетін дамыту;

Цифрлық білім беру ресурстарын білім беру процесіне ендіру бір-
шама әрекеттерден құралады:

- дербес компьютерлердің қолданыстағы бағдарламалық және аппа-
раттық мүмкіндіктерін анықтау;

- оқытушылар мен студенттердің ақпараттық коммуникациялық 
тех но логияларды меңгеру деңгейі;

- оқытушылардың өз пәніне жаңа мүмкіндіктерді енгізуге деген көз-
қарасы мен ынтасы;

- мазмұны мен құрылымы тұрғысынан талданатын нақты оқу пән-
дерін таңдау;

- пәннің ақпараттық компоненті күрделілік деңгейіне байланысты 
бөлімдерге бөлінеді, олар үшін ЦББР-дың көмегімен өткізілетін сабақ 
формасын анықтау;

- ЦББР-дың оң және теріс жақтарын анықтау (Bormida, Ponta, and 
Donzellini, 1997);

- ЦББР-ды қолдану барысында байқалған тиімді өзгерістерге пси-
хологиялық-педагогикалық талдау жасау;

- тиімді өзгерістерді дамытудың әдістемелік және дидактикалық 
принциптерін ескере отырып, олардың оқу үдерісін жеделдетудің 
негіз гі аспектілеріне әсерін бағалау;

- ЦББР-ды қолдану барысында студенттер мен оқытушыларда 
туындауы мүмкін кемшіліктер мен қиындықтарды анықтау;

- ЦББР-ды білім беру процесіне енгізу арқылы бақылау топтарымен 
жұмыс жасай отырып тестілеу (Karolcík, Cipková, Hrušecký and 
Veselský, 2015). 

Соңғы кезеңдегі процесс орындалған соң ғана тестілеу нәтижесі 
бойынша ақпарат жиналып, білім беру процесін жетілдіру мақсатында 
ЦББР-дың тигізген әсеріне талдау жүргізіледі. Талдау негізінде ЦББР-
дың білім беру процесіне тигізген оң әсері едәуір көп болған жағдайда 
оны оқу бағыты бойынша жіктеу қарастырылады. Сонымен қатар, 
цифрлық ресурстарды сауатты қолдану үшін пайдаланушыға арналған 
әдістемелік нұсқаулық әзірленеді. Алайда, сәйкес нұсқаулықпен жұмыс 
жасау үшін, оқытушының кәсіби дайындығы осындай іс-әрекеттерді 
жүзеге асырудың белгілі бір талаптарына сәйкес келген жағдайда ғана 
қажетті педагогикалық нәтиже береді.

ЦББР-ды оқыту процесінде қолдану екі жолмен жүзеге асырылады:
1. Дайын цифрлық технология құралдары арқылы оқыту 

материалдарын жүктеу есебінен. Бұл жағдайда пән бойынша тексттік 
файлдар, аудиоматериалдар, бейнематериалдар, графикалық файлдар 
алдын ала қажетті платформа форматында дайындалуы тиіс.

2. Екінші бағыт мамандандырылған бағдарламалық жасақтама 
құрал дарын қолдана отырып, цифрлық білім беру ресурстарын әзір-
леуді көздейді.

Нәтижелер. Мақалада келтірілген дидактикалық шарттарды қорыта 
келе, біз ЦББР-дың мазмұнын келесі негізгі талаптар арқылы тұжы-
рымдай аламыз:

- цифрлық білім беру ресурстарына орналастырылған оқу құралдары 
оқыту субъектісінің ақыл-ой әрекеттері мен әрекеттер иерархиясын 
ескере отырып жасалуы керек;

- оқу материалын құрылымдау және оны электронды білім беру 
қосымшаларына ұсыну білімнің жүйелілігі мен олардың ұсынылу 
дәйектілігі талаптарына қайшы келмеуі керек (Лапинский, 2009);

- электрондық білім беру құралдары оқу процесіне толықтай сәйкес 
келуі керек, сонымен қатар осы процеске қатысушылардың ұжымдық 
және дербес қызметі құралы ретінде қолдануға жарамды болуы керек;

- бағдарламалық жасақтама тиісті әдістемелік қолдауымен бірге 
жүруі керек (Мартынова, 2019).

ЦББР-ды оқу процесіне енгізу кезінде екі басты қарама-қайшылық 
туындайды. Оның оқу процесіне көмектеседі ме, әлде керісінше кері 
әсерін тигізуі мүмкін бе деген сұрақтың пайда болуы осы қарама-
қайшылықтың бірден бір сипаты. Бірінші мәселе, ол дәстүрлі сабақ 
форматын компьютерлік технология көздерімен байланыстыру және 
осы негізде біртұтас тиімді дидактикалық жүйені құру. Бұл дегеніміз 
оқытушы жұмысының қиындауына да әкеліп соғуы мүмкін, себебі, 
технологиялардың күн сайын жаңарып отыруы, жаңа технологиялық 
тенденциялардан кешігіп қалмауды талап етеді. Осыған орай, оқытушы 
өзінің арнайы шеберлігін жетілдіруді, педагогикалық жұмыс әдістерін 
дамытуды және оқытудың арнайы әдістерін құруды талап етеді. 
Сонымен қатар, цифрлық білім беру ресурстарын құру кезінде және 
оларды қолдану барысында сапаға қойылатын талаптарды ескерген 
жөн (Шамсувалеева, Кашапов, 2012). 

Екінші мәселе “адам-машина қарым-қатынасы” жүйесіндегі диа лог-
тың дидактикалық ерекшеліктерін, оқытушының ақпараттық техно-
логияларды пайдалануға дайындығын қалыптастырудың дидактикалық 
негіздерін де ескеру қажет. Ал бұл мәселені әр пайдаланушының, яғни 
оқытушының, мақсатына қарай ЦББР-ді қалай қолданатынына тікелей 
байланысты. Оқытушының ақпараттық технологияларды меңгеру 
деңгейі нашар болған жағдайда, ЦББР-дың оқу үдерісіне тигізер кері 
әсері пайдалы жағынан асып түсуі мүмкін, алайда дұрыс қолданыс тап-
қан ақпараттық құрал оқуға пайдалылығынан бөлек, әкелер жеңілдігі 
де көп болады. 

Оқу процесін жеңілдету және пайдасын арттыру мақсатында сту-
денттер мен оқытушылардың қолдануы тиіс бірнеше факторлар:

Қатаң тәртіп: студенттерге тапсырмаларды орындау барысында 
алға қойылған мақсаттан шегінбей, соңғы нәтижеге белгіленген уақыт 
ішінде жету.

Пәннің өзектілігі:  цифрлық білім беру ресурстарын қолдана оты-
рып сабақ өту үшін, оқытушы студенттерді қызықтыру мақсатында аса 
көп технологияларды қолдануы арқылы пәннің мазмұнының игерілмей 
қалуына жол бермеу.

Көшіруге жол бермеу: сабақ үстінде компьютермен білім алу 
бары   сында студенттер арасында көшіруге деген құмарлықтың пайда 
болуына жол бермеу.

Зейін: оқытушылар мен студенттер цифрлық технологияларды 
қолданудың (мүмкін жазылмаған) ережелерін білуі керек. 

Дайындық: материалдар немесе цифрлық құралдар білім беру 
процесіне кедергі келтіретін қиындықтардың алдын алу үшін дұрыс 
дайындалуы қажет (Minasyan, 2017).

Қорытынды. Қорытындылай келе, қазіргі уақытта ақпараттық 
техно логиялардың қарыштап дамуы орта және жоғары білім беру, 
сонымен қатар осы бағыт бойынша ғылыми зерттеулер жүргізу сала-
ларының алдына заман талабына сай жаңа міндеттер қоюда. ҚР Білім 
және ғылым Министрлігі «Цифрлық Қазақстан» мемлекеттік бағдар-
ламасының негізінде “Орта, техникалық, кәсіби, жоғары білім беруде 
цифрлық сауаттылықты арттыру”, сондай-ақ “Халықтың цифрлық 
сауат тылығын арттыру (даярлау, қайта даярлау)” мәселелері көтеріп, 
енгізуді ұсынған («Цифрлық Қазақстан» мемлекеттік бағдарламасы, 
2017). Бүгінгі таңда әлемде болып жатқан жағдай осы бағдарлама 
негізіндегі алға қойылған міндеттердің бірі білім беруді цифрлық 
форматқа тасымалдау мәселесін түбегейлі зерттеуді алдыңғы кезекке 
шығарып отыр. Цифрлық білім беру ресурстарын оқу процесіне енгізу 
үшін қандай басты мәселелерді назарда ұстауымыз қажет? Мақалада 
қарастырғандай, ең алдымен, ол:

- білім беруде ЦББР-ды енгізу арқылы қандай білім нәтижелеріне 
қол жеткізе аламыз; 

- көздеген білім нәтижелеріне қол жеткізу үшін қандай оқыту 
технологияларын пайдалана аламыз; 

- білім нәтижесіне қол жеткізу мен цифрлық білім беру ресурстарын 
қолдану кезінде оқытушылар мен студенттердің цифрлық сауатты 
болуын назарда ұстаймыз.

ПАМЯТИ
доктора юридических наук, профессора, академика НАН РК

БАЙМАХАНОВА МУРАТА ТАДЖИ-МУРАТОВИЧА

01.11.1933 – 04.06.2022 гг.

4 июня 2022 года ушел из жизни крупный казахстанский ученый, 
доктор юридических наук, профессор, академик НАН РК Баймаханов 
Мурат Таджи-Муратович.

Мурат Таджи-Муратович родился 1 ноября 1933 года в г. Алматы. 
После окончания школы поступил на юридический факультет 
Московского государственного университета им. М. В. Ломоносова, 
который с отличием окончил в 1957 году. В 1973 году защитил 
диссертацию на тему «Противоречия в развитии правовой надстройки 
социалистического общества и пути их разрешения».

Мурат Таджи-Муратович работал в Министерстве юстиции Казах-
стана, а после окончания аспирантуры полностью посвятил свою жизнь 
науке, пройдя путь от научного сотрудника, научного секретаря, заведу-

ющего отделом, заместителя директора до директора одного из ведущих 
научных организаций Казахстана – Института философии и права. 

Основные направления научных исследований ученого были вопро-
сы конституционного права, теории государства и права, политологии.

Учитывая его глубокие знания в области государственного права, 
большой опыт,  он был назначен   председателем  Конституционного 
Суда Республики  Казахстан, проработав  на этой должности с 1992 по 
1995 годы.

С 1995 года – проректор университета «Кайнар» и Высшей школы 
права «Әділет». Принимал участие в создании Конституции Казахстана и 
законопроекта об органах государственного управления.

В 1978-1993 годах выступал с докладом на международных конгрессах 
в США, Франции, Бразилии и других странах.

Мурат Таджи-Муратович внес большой вклад в развитие и 
становление юриспруденции независимого Казахстана. Ему принадлежат 
разработки   общей теории и методологии права, теории государства, 
основ конституционного права (сочетание Конституции и текущего 
законодательства, влияние Основного закона на закрепление, защиты 
и обеспечения приоритетности прав и свобод человека и гражданина), 
концепции правового государства и гражданского общества.

 Наиболее крупными научными достижениями ученого являются: 
комплексная разработка проблем противоречий в развитии правовой 
надстройки при социализме, а также исследование вопроса о становлении 
правового государства и конституционном процессе в Республики 
Казахстан.

Мурат Таджи-Муратович оставил бесценное научное наследие: он 
автор более 300 научных работ, в том числе монографий «Становление 
суверенитета Республики Казахстан»; Взаимодействие правового 
сознания с моралью и нравственностью в обществе переходного периода, 
которые служат неисчерпаемым источником знаний для студентов, 
магистрантов, преподавателей-юристов.

Вся жизнь Мурат Таджи-Муратович, его научно-педагогическая, 
организаторская и общественная деятельность служит прекрасным 
примером умелого сочетания теории и практики, глубоких научных 
изысканий с активным участием в решении как фундаментальных, так и 
практических  задач.

За большие заслуги перед страной ему было присвоено  звание 
Лауреата премии имени Чокана Валиханова, имеет  медали и Почетные 

грамоты  РК, а в 2020 году Указом Президента РК награждён орденом 
«Парасат».

Президиум НАН РК скорбит о невосполнимой утрате, выражает 
глубокое соболезнование родным и близким Мурата Таджи-Муратовича. 

В нашей памяти Мурат Таджи-Муратович навсегда останется 
талантливым организатором науки, выдающимся ученым-юристом, 
безгранично преданным своей профессии и избранному пути, 
соратником, патриотом Казахстана, оставившим яркий и незабываемый 
след в истории отечественной науки!

Светлая память о Баймаханове Мурате Таджи-Муратовиче навсегда 
сохранится в наших сердцах!

 
 Президиум НАН РК

